
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৯৬
চিত্ত-মুকুর।

এক দিন সঙ্গোপনে ডাকিয়া তাহায়

আছাড়ি চরণে পড়ি,  বলিব মনের দুঃখ।

কিন্তু সেই ভাষা হায় পাইব কোথায়?

কত দিন, কত বার  বলিব বলিব ভাবি,

হৃদয়ের কথাগুলি তুলেছি বদনে

নিষ্ঠুর শরম হায়!  চাপিয়া ধরিত মুখ,

মথিত হইত প্রাণ অন্তর বেদনে,

তথাপি সে কথা হয় ফুটেনি বচনে।







১৩





এস তবে শশধর নামিয়া ভূতলে,

লিখেদিই তব অঙ্গে দুইটি চরণ,

হেরিলে তোমার পানে,  পড়িবে নয়নে তার

প্রাণের লুকান কথা, বুঝিবে বেদন।

এস চিত্রপট, লিখি,  তোমার চরণ তলে,

এত অন্ধ কেন, হায় রমণীর মন।

হেরিবে যখন তোরে  হয়ত বুঝিবে হায়

কে লিখিল—কে কাঁদিল—তাহার কারণ।







১৪





আবার আবার মন কেন সে দুরাশা

নহে তাহা ভাল বাসা—নহে তাহা প্রেম।

